
Karmur 

 

Góðskumenningarpolitikkurin fyri útbúgvingar á Fróðskaparsetri Føroya (hereftir ‘Setrið’) 

leggur seg eftir Setursins strategiætlan Mál og mið 2020-2024, sum ásetur 

høvuðsraðfestingarnar hjá einasta universiteti og fremsta vitanardepli Føroya. Strategiætlanin 

vísir á skyldur og raðfestingar undir seks yvirskriftum; tann fyrsta er At menna lesturin og tey 

lesandi. Strategiætlanin vísir, at yvirskipaða lyftið er: “At veita javnt dygdargóðan, akademiskt 

avbjóðandi og góðskutryggjaðan lestur til øll okkara lesandi við einum hóskandi úrvali av 

útbúgvingum og at búgva okkara kandidatar út til góðan byr í komandi arbeiðslívi” (s. 6). 

Strategiætlanin verður sett í verk við verksetanarætlanum, sum rektarin leiðir og sum stýrið á 

Setrinum hevur eftirlit við. 

 

Yvirskipaðar meginreglur 

 

1. Góðskumenningarpolitikkurin fyri útbúgvingar á Setrinum 

 

1.1 Í arbeiðinum at góðskumenna og góðskutryggja útbúgvingarnar á Setrinum, verða (1) 

frágreiðingin “Standards and Guidelines for Quality Assurance in the European Higher 

Education Area” (stytt ESG) og (2) strategiætlanin Mál og mið 2020 – 2024 brúktar sum 

grundarlag (sum samstundis eisini vísa til lógina um Setrið1 og viðkomandi kunngerðir).  

 

1.2 Politikkurin fyri góðskumenning leggur seg eftir at menna eina góðskumentan sum er í 

samljóði við meginreglurnar í Magna Charta Universitatum, sum Setrið undirskrivaði í 2020.  

 

Áhaldandi menning og gjøgnumskygni 

 
1.3 Politikkurin tryggjar menningina av einari gjøgnumskygdari mentan við áhaldandi 

góðskumenning í miðdepli – einari mentan, har allir viðkomandi áhugapartar binda seg til 

missiónina og skyldurnar hjá Setrinum og harumframt taka á seg ta ábyrgd, sum krevst fyri at 

tryggja góðskuna á øllum stigum á Setrinum.  

 

1.4 Endamálið við góðskumenningarpolitikkinum fyri útbúgving og framgongd teirra lesandi er at 

tryggja karmarnar fyri góðskumenning á øllum stigum á Setrinum, íroknað øllum stigum á 

útbúgvingum og skeiðum.  

 

Góðskumenning og skipan av útbúgvingum  

 

1.5 Útbúgvingarnar, sum Setrið bjóðar, verða allar skipaðar, sniðgivnar, góðkendar og 

endurskoðaðar, útintar, eftirmettar og mentar innan karmarnar í Bologna Reforminum og einari 

granskingargrundaðari tilgongd til góðskumenning. 
 

1.6 Góðskumenning á útbúgvingarstigi er ein áhaldandi og felags ábyrgd - ein uppgáva, sum fyrst 

og fremst liggur hjá akademisku starvsfólkatoymunum, sum hava sín lut í og sum undirvísa á 

útbúgvingunum.  

  

1.7 Útbúgvingarnar hava til endamáls at skapa, menna og tryggja einstaka lesandi bestu umstøður 

til hægri lestur, líkamikið, hvørjar umstøðurnar eru.  

 

 

 

 
1 Løgtingslóg nr. 58, frá 9. juni 2008, um Fróðskaparsetur Føroya, sum broytt við løgtingslóg nr. 51 frá 8. mai 

2012. 

1.8 Útbúgvingarnar, sum Setrið bjóðar, skulu allar hava eina væl lýsta námsskipan og væl lýstar 

útbúgvingarprofilar, sum eru tøkir á bæði føroyskum og enskum, har m.a. hesi viðurskifti eru 

væl lýst: 

• eitt viðkomandi og greitt endamál við útbúgvingini, sum hevur beinleiðis samband við  

• væl orðaðar læruúrtøkur, 

• væl umhugsaðar og hóskandi tilgongdir til undirvísing, læring og eftirmeting, og 

• almennar og fakligar førleikar, sum tann lesandi nemur sær á útbúgvingini. 

 

Gransking og uppliving teirra lesandi av lestrartíðini 

 

1.9 Fyri at Setrið skal kunna bjóða eina útbúgving út, er alneyðugt, at fíggjarliga og fakliga orkan 

til hetta arbeiðið er til taks. Tað hevur beinleiðis ávirkan á góðskuna á útbúgvingini - og tí eisini 

uppliving teirra lesandi – at umstøðurnar eru góðar og at viðkomandi skikkað starvsfólk eru 

tøk. 

 

1.10 Sambært strategiætlanini Mál og mið 2020-20242 er endamál Setursins at veita eyðkendar og 

dygdargóðar hægri og framhaldandi útbúgvingar, ið føroyska samfelagnum tørvar, og sum eru 

grundaðar á gransking á høgum altjóða stigi.  

 

1.11 Góðskumenningarpolitikkurin endurspeglar sambandið, sum Setrið vil menna millum 

gransking, læring, undirvísing og eftirmeting. Politikkurin hevur í huga landið, sum stovnurin 

virkar í (har, m.a. fleiri aðrir granskingarstovnar eru), eins og hann hevur í huga, hvussu hesin 

stovnurin er samansettur (ein samanblanding av fulltíðarsettum starvsfólkum og parttíðarsettum 

starvsfólkum) og yvirhøvur okkara tilgongd til strategiska menning.  

 

1.12 Lestrarvirkni og eftirmeting er av avgerandi týdningi fyri góðskuna á undirvísingini og 

uppliving teirra lesandi. Lesandi verða eggjað til av heilum huga at taka lut í 

avgerðarmannagongdum á Setrinum, tess nevndum og innanhýsis góðskumenningararbeiðnum.  

 

Umhugsni í góðskumentanini 

 

1.13 Okkara mannagongdir stuðla umhugsni í góðskumentanini, sum tekur støði í læring teirra 

lesandi og sosialari inklusjón, sum virðir málsligt og mentanarligt fjølbroytni og sum verjir 

ímóti øllum trongskygni ella missmuni móti lesandi og starvsfólki.  

 

1.14 Hesin politikkur, og tilhoyrandi leiðreglur og arbeiðsgongdir, verða grundarsteinarnir undir 

einari samanhangandi og gjøgnumskygdari góðskutryggingarskipan á Setrinum, sum í vaksandi 

mun fer at gerast ein heildarskipan fyri áhaldandi menning og sum soleiðis góðskutryggjar 

Setrið og tess deildir.  

 

1.15 Hesin politikkur krevur, at akademisk starvsfólk hava í huga og meta um arbeiðsbyrðuna hjá 

teimum lesandi, sum verður løgd til rættis eftir útbúgvingarstiginum hjá teimum lesandi. Fyri 

góðskutryggingina av útbúgvingunum er tað alneyðugt, at ásetingin av ECTS stigum á 

útbúgvingum og skeiðum er røtt sambært nýggjastu ECTS vegleiðingini3. 

 

1.16 Hesin politikkur verður framdur í verki gjøgnum eina røð av innanhýsis 

góðskutryggingarmannagongdum og -arbeiðsgongdum, sum innanhýsis áhugapartar stuðla, 

menna og brúka.  

 
2 Mál og mið, 2020-2024, p.5. https://www.setur.fo/media/6819/setur_strategiatlan_en_2020.pdf  
3 https://op.europa.eu/en/publication-detail/-/publication/da7467e6-8450-11e5-b8b7-01aa75ed71a1  

https://www.setur.fo/media/6819/setur_strategiatlan_en_2020.pdf
https://op.europa.eu/en/publication-detail/-/publication/da7467e6-8450-11e5-b8b7-01aa75ed71a1

1.17 Hesin góðskumenningarpolitikkur er formligur og er settur í verk gjøgnum eina samráðingar- 

og góðkenningartilgongd og er tøkur hjá almenninginum at lesa. 

 

Bygnaður 

 

1.18 Rektarin hevur evstu ábyrgd av góðskumenningarpolitikkinum fyri útbúgvingar á Setrinum, av 

menningini og íverksetanini av átøkum, sum verða skipað av prorektaranum fyri góðsku og 

útbúgving, sum hevur eftirlit við Góðskueindini. Dekanar og útbúgvingarleiðarar hava ein 

týdningarmiklan leiklut í íverksetanini av góðskumenningarpolitikkinum og í, hvussu væl hesin 

verður fylgdur á teirra deild. 

 

1.19 Bolognabólkurin, sum er mannaður av limum úr ymisku deildunum, og sum eisini hevur 

umboð fyri tey lesandi, stuðlar menningini av einari væl umhugsaðari góðskumentan.  

 


